
Joxe Migel Zumalabe 
Joxe Migel Zumalabe hil zaigu. Bagene-

kien aspalditxotik gaixorik zegoela, 
eroria osasunez, urtez abaildua. Nik neuk ba-
nuen ikustaldiren bat egitera joateko gogorik; 
baina, egia esan, atzera eragiten zidan laguna-
rekin elkarrizketa zaharrak berritu ezinak. 
Orain, joan denean, damu naiz. 

Hautatutako bere euskaltzale-lekua goxoki 
eta enbarazorik egin gabe bete du Joxe Migel 
Zumalabe-k. Halakotxea izan da beti: batez ere, 
inorentzat nekagarri izan gabe, inori zegokio-
keena kendu gabe, eta, ahal zenetan, nornahiri 
laguntza eskainiz. Euskaltzale asperrezina, 
ahaztuxea dugun humanismo kristau ireki baten 
ildotik ikusi zuen gure abertzaletasunaren eus-
kalgintza. Karlos Santamariaren betiko adiski-
de miña, elkarren bide-lagun izan dira dagoe-
neko emaitza ederrak eraman dituen ikusmolde 
horretan. 

1961ean elkar ezagutu genuenetik, Joxe Mi-
gel-en ezaugarri nabari batek harritu izan nau: 
belaunaldi gazteekiko izan duen begiramenak, 
eta proiektu berrietarako erakutsi izan duen 
bihotz-zabaltasunak. Azken hogeitamar urtee-
tan jasan edo sortu ditugun eztabaidarik gordi-
nenetan ere, garbi izan du gazteen bidez irabazi 
behar zela etorkizuna; bestela, jai zegoela; eta 
asmo berriek bide berriak urratzen ez baldin 
bazituzten, euskaldungoak oso beltza izango 
zuela geroa. 

Gerraondo zail hartan (1960 inguruan), bere 
ongizate profesional apal baina erosotik, beti 
jakin zuen inguruko euskalgintza pobreagoa 
laguntzen eta hiritar ikasiaren itzalarekin ba-
besten. Jakin aldizkari gaztean ongi sentitu ge-
nuen hori. Inolako laguntzarik gabe genbiltza-
nontzat, komentuetxetik kanpoko ekarpen eko-
nomiko eta sozial haren balioa gaur uler dai-

tekeena baino areagokoa izan zen, ez da ahantzi 
behar, Arantzazu-ko eraikuntza berrietan ba-
zuela esku Joxe Migel-ek, eta esku ona, gainera. 

Donostiako ikastolagintzan ere presente 
egon zen Zumalabe jauna, batez ere Santo To-
mas Lizeoaren irekiera eta lehen pausoetan. 
Buruz eta gogoz, hezkuntzaren eta eskolaren 
esanahai soziolinguistikoa geroko leoria guz-
tien aurretik ere ulertuta zeukan. Eraberean, 

euskal kazetariak —muga hertsi eta estuetan— 
egiteko berriei heldu zienean (gogora urte haie-
tako Z. Argia) inguruan zen, beti bezala, Joxe M. 
Zumalabe. 

Eta enetzat hurbilagoko zerbait izan dena ere 

aipatu nahi nuke. 1977an, UZEI sortzeko lane-
tan sartu ginenean, berriz ere ondoan izan ge-
nuen Joxe Migel. Urtebeteko prestakuntzen on-
doren, lehendakari bat aukeratu behar zen, eta 
harengana jo genuen, itzal eta euskaltzale-tra-
dizio baten eske. Ohi zuen apaltasun osoarekin 
baiezkoa eman zigun, egin nahi genuenaren be-
rriak aldez aurretik bere ohizko xalotasunez es-
katu ondoren. 

UZEIren lehenengo lehendakaria izan zen 
(1979ko maiatzetik 1983ko maiatza arte). Ez 
ziren garai samurrak izan: lehenengo, langileon 
eguneroko ogia bilatu behar zen; erakunde sor-
tu-berri eta arriskatu baten mota guztietako bu-
ruhausteak ez ziren falta, eta, azkenik, ekaitz 
zakarren batek ere harrapatu gintuen azpian... 
Joxe Migel-ek, bere bakea batere galdu gabe, 
lemari zaharraren zuhurtziarekin aholkatu eta 
gidatu gintuen, eritasunak sobera ahulduta 
lehendakaritza hura guztion eskutan utzi zuen 
arte. 

Boterea eta dirua hain maiteak ditugun garai 
hauetan, guztion gainetiko jauntasun ereduga-
rria erakutsi izan du Zumalabe jaunak: benetan 
'Euskararen Zalduna' izan dela esango nuke, 
bakoitzari berea aitortuz, ondokoen lanak mai-
tatzen jakinez, ahal zuenetan eskuzabalki ema-
nez, eta batez ere euskalgintzaren arazo larrie-
nak argi ikusi eta zeregin berriak ulertuz. 

Joxe Migel Zumalabe-ri gure azken omen-
agurra egitean, iragan zail baieko euskaltzale-
elkartasunaren mina sumatzen du batek bere 
barruan, eta adiskideari sekula itzali ez zitzaion 
euskal itxaropenaren indar isil eta iraunkor hura 
gorde nahiko luke gogoan. 

